
GİRİŞ

Qədim və zəngin dövlətçilik ənənələrinə malik olmuş Azərbay-
can, XX əsrin əvvəllərində çoxəsrlik tarixi təcrübəsindən yenidən 
bəhrələnərək dünyanın siyasi xəritəsinə öz adını və üçrəngli bayra-
ğını əbədi həkk etdirmişdir. Dünya sivilizasiya tarixində özünü 
təsdiq etmiş Azərbaycan 1918-ci il may ayının 28-də müstəqilli-
yini elan etməyə tam layiq idi. Azərbaycan xalqı istiqlala qədər-
ki tarixi dönəmlərdə nəyinki dövlətçilik və idarəetmə ənənələ-
ri, eyni zamanda elm, ədəbiyyat, mədəniyyət, təhsil, incəsənət 
sahələrində də, bəşəriyyətə öz töhfəsini verməklə, istiqlalın tə-
sadüfi olmadığını təsdiq etmişdir. Məhz, Rusiya imperiyasında 
və Güney Qafqazda baş vermiş mürəkkəb ictimai-siyasi və hər-
bi-münaqişə vəziyyətinin yekun nəticəsi olaraq, Azərbaycanın 
görkəmli ictimai-siyasi xadimləri tərəfindən təsis edilmiş Milli 
Şura, Azərbaycan Xalq Cümhuriyyətini elan etməklə, dövlət-
çilik ənənələrində varisliyin təmin olunmasının siyasi-hüquqi 
əsaslarını müəyyən etmişdir. 

Azərbaycan Xalq Cümhuriyyəti, bütün Şərqdə parlamentli res-
publika quruluşunu təsbit etmiş ilk dövlət idi (56., s.108-121). 
Azərbaycan Xalq Cümhuriyyətinin elan edilməsi milli dövlətçili-
yin qurulması və müasir tələblərə uyğun yenidən formalaşmasını 
şərtləndirən əsas amil olmuşdur. “İstiqlal Bəyannaməsi”nin müd-
dəaları ictimai-siyasi quruluşun, ümumilikdə suveren dövlətin 
formalaşması və inkişafı üçün əsas prinsipləri müəyyən etmişdir. 
Məhz, dövlət hakimiyyətinin əsaslarını təsbit edən “İstiqlal Bə-
yannaməsi”ndə, sivil dünyanın prioritet elan etdiyi insan hüquq və 
azadlıqları, demokratik institutlar, hakimiyyətin bölünməsi, hüquq 
bərabərliyi və s. bu kimi siyasi mədəniyyət dəyərlərinə əsaslanan 
mükəmməl dövlət quruluşunun yaradılması nəzərdə tutulmuşdur. 
Bu dövrdə, Azərbaycan Xalq Cümhuriyyəti milli dövlətçilik ide-

ologiyalarının formalaşması prosesi əsasən tamamlanmışdır. Ar-
tıq, Azərbaycan xalqının milli kimliyi, milli mədəniyyətin inkişafı, 
milli dil, ədəbiyyat və incəsənət sahələrinin qurulması, dövlət əra-
zisi hüdudlarını müəyyən edən xəritənin yaradılması, milli ordu-
nun formalaşması, milli iqtisadiyyatın təşəkkülü və inkişafı, dövlət 
forması quruluşunun təsbit olunması kimi əhəmiyyətli addım atıl-
mışdır.

Yaxın onilliklərə qədər Azər bay ca nın ümu mi ta ri xi ki fa yət qə-
dər təd qiq edil sə də, Xalq Cümhuriyyətinin dövlət və hüquq ta-
rixi haqqında hər hansı müfəssəl məlumat belə olmamışdır. Möv-
cud məhdud məlumatlar isə, ideoloji təsirlərə məruz qalmaqla 
ümumdövlət və hüquq tarixinin bir hissəsi kimi təqdim edilmişdir. 
Hal-hazırda, müs tə qil lik bərpa edildikdən son ra ölkəmizin dövlət-
şünaslıq və hüquqşünaslıq elm sahələri ilə məşğul olan alimləri öz 
tədqiqatlarında Azərbaycanın döv lət və hü ququnun araşdırılması-
na, öy rə nil mə sinə və təbliğ olunmasına xüsusi yer ayırırlar. Çünki, 
indi ki müstəqillik dövründə bu tədqiqatlara da ha geniş zərurət ya-
ranmışdır. Bu baxımdan monoqrafiyada, AXC dövlət hüququnun 
əsas müddəalarını müəyyən edən “İstiqlal Bəyannaməsi”, ali döv-
lət hakimiyyəti orqanları, hüquq institutları həmçinin, bəhs olunan 
dövrdə baş vermiş sosial-ictimai proseslər və onların siyasi-hüquqi 
cəhətləri tədqiqatın əsas obyektini təşkil etməklə, kompleks araş-
dırmaya cəlb edilmişdir. Qeyd etmək lazımdır ki, müasir dövr-
də dövlət və hüquq tarixinin öyrənilməsində və araşdırılmasında 
Azərbaycanın böyük və tanınmış tarixçi və hüquqşünas alimlərinin 
dəyərli əsərləri önəmli yer tutur.

Monoqrafiyanın əsas vəzifəsinə, Cümhuriyyətin dövlət təsisat-
ları və hüquq institutlarının formalaşması və inkişafının xarakterik 
xüsusiyyətlərini, rəsmi dövlət-hüquqi sənədlərdə təsbit edilmiş real 
gerçəkliklər əsasında araşdırmaq, tarixi-hüquqi təhlil aparmaq və 
nəticə etibarı ilə zən gin ta ri xə ma lik Azər bay canın döv lət çi lik və 



7

hü quq ən ə nə lə ri nə qarşı yö nə lmiş müx tə lif sax ta kar lıq lara qar şı tu-
tarlı cavab vermək daxildir. Məhz, müasir müstəqillik dövründə, 
Azərbaycanın xalqının şərəf tarixi və qürur mənbəyi olan Cümhu-
riyyətin dövlət və hüququnun öyrənilməsi, onun xalqımızın döv-
lətçilik və hüquq tarixinin inkişafındakı yerinin müəyyən edilməsi 
və bunun hansı milli və beynəlxalq əhəmiyyət daşıdığını indiki və 
gələcək nəsillərə çatdırılması çox böyük əhəmiyyət kəsb edir. 

Azərbaycanın dövlətçilik tarixi təkcə dövlət-idarəetmə ənənələ-
rinin hər hansı bir formada inkişafı ilə məhdudlaşmamışdır. Çün-
ki, qədim sivilizasiya məskənlərində olan Azərbaycanda fasiləsiz 
olaraq bütün tarixi dövlət tipləri və idarəetmə təcrübəsi və buna 
müvafiq olaraq sosial-iqtisadi və ictimai-mədəni inkişaf mövcud 
olmuşdur. Etiraf olunmalıdır ki, təkcə “Kitabi-Dədə Qorqud” das-
tanındakı toponimlər, oğuz tayfa xanlarına mənsub olan siyasi qu-
rumların mövcudluğu, heç də mifik dastan boyları deyildir. Azər-
baycan tarixən dünyada çox məşhur görkəmli alim və mütəfəkkir-
ləri ilə tanınır. Azərbaycan xalqı bu gün də bəşəriyyətə öz töhfəsini 
verən elm, təhsil, ədəbiyyat, incəsənət, folklor, rəssamlıq, muğam 
musiqisi, ozan sənəti, milli bayramları özündə canlandıran teatrlaş-
dırılmış səhnələr, pəhləvan-güləş yarışları, çovkən idman oyunları, 
xalça sənəti və s. sivilizasiya nümunələri ilə fəxr edir. Məhz, Azər-
baycanın tarixi keçmişi, bəşəriyyət tarixində dəfələrlə böyük döv-
lətlər qurmuş xalq, XX əsrin əvvəllərində bütün dünyaya müstəqil-
liyin bəyan edilməsinin təsadüfi olmadığını sübut etdi.

AXC-nin demokratik dövlət quruculuğu, hüquqi islahatlarla 
qarşılıqlı təmasda şərtləşmişdi. Müstəqil dövlətdə dəyişən və in-
kişaf edən yeni ictimai münasibətlərin formalaşması, hüquq mü-
nasibətlərinin inkişafı üçün də, yeni qanunvericilik əsasları müəy-
yən etmişdir. Belə ki, Cümhuriyyətin səlahiyyətli dövlət təsisatları 
ayrı-ayrı hüquq sahələri üzrə islahatlar aparmış, qanunvericiliyin 
inkişaf etdirilməsi, xüsusilə də Rusiya imperiyası və Zaqafqaziya 

konfederasiyasına aid qanunların təkmilləşdirilməsi, zərurət ya-
randıqda ləğv edilməsi və ya qanunların varisliyini təmin etmək-
lə yenidən hazırlanması üzrə mühüm işlər həyata keçirmişdilər. 
Qeyd etmək lazımdır ki, bu dövrə aid bir sıra əsərlər, o cümlədən 
arxiv materialları və digər mənbələr nəşr edilsə də, dövlət təsisat-
ları və hüquq quruculuğu kompleks tədqiqata cəlb edilməmişdir. 
Bu baxımdan AXC dövründə mövcud dövlət və hüquqi proseslərin 
siyasi-hüquqi məzmunu, mahiyyəti, xüsusiyyətləri və institusional 
mexanizmləri elmi-nəzəri təhlil və tədqiq etməyə geniş zərurət var. 
Beləliklə, AXC-nin milli dövlət və hüququnun tədqiq edilməsi-
nin əsas məqsədi, cəmiyyətdəki ictimai münasibətlərin inkişafı 
və dəyişməsinin dövlət-hüquqi münasibətlərə təsirini öyrən-
mək, tarixi-hüquqi təcrübəni ümumiləşdirərək onu təhlil etmək 
və zəruri nəticələr çıxarmaq, obyektiv qanunauyğunluğu dərk 
etmək və yol verilmiş səhvlərin təkrarlanmamağı üçün, onun 
elmi-nəzəri təminatına nail olmaqdan ibarətdir. Çünki xalqı-
mızın keçmiş dövlət və hüquq tarixinin araşdırılması, müasir 
dövrün gerçəkliklərinin dərk edilməsi üçün mühüm vasitədir. 

Qeyd etdiyimiz kimi Azərbaycan ərazisində dövlətçilik ənənələ-
rinin tarixi kökləri ən qədim dövrlərə gedib çıxır. Belə ki, Azər-
baycan və onun ərazisində təşəkkül tapmış siyasi birliklər və döv-
lətlər, ən qədim dövrlərdən başlayaraq tarixi inkişaflarını xrono-
loji ardıcıllıqla davam etdirmişdilər. Azər bay can əra zi sin də si nif li 
cə miy yə tin və döv lə tin ya ran ma sı isə e.ə. III mi nil li yin so nun dan 
baş la mışdır. Bu dövrdən başlayaraq il kin si ya si bir ləş mə lər – tay-
fa it ti faq la rı ya ran mış dır. E.ə. I mi nil li yin əv vəl lə rin dən başlayaraq 
Man na, At ro pa te na, Al ba ni ya ki mi müs tə qil döv lət lər təd ri cən for-
ma laş mış dır. Qul dar lıq döv rü döv lət lə ri ni əvəz et miş Azərbaycan 
fe o dal döv lət lə ri – Şir van şah lar, Ata bəy lər, El xa ni lər, Qa ra qo yun-
lu, Ağ qo yun lu, Sə fə vi lər, Azər bay can xan lıq la rı nın və daha kiçik 
dövlət qurumlarının döv lət və hü quq ta ri xi, bu dövlətlərdə baş 

verən ictimai-iqtisadi və ta ri xi-hü qu qi pro ses lə r zəngin dövlətçilik 
ənənələrinin davamı idi. Artıq, XVIII əsrin ortalarından başla-
yaraq ayrı-ayrı xanlıqların timsalında milli dövlətlərin əlamət-
lərini ehtiva edən idarəçilik formalaşsa da, Azərbaycanın vahid 
dövlətdə birləşdirilməsi cəhdləri uğursuzluqla nəticələnmişdir.

Azərbaycanın orta əsrlər dövrünü əhatə edən və XV əsrdən çox 
davam etmiş feodalizm quruluşu əsasən torpaq mülkiyyəti və ona 
sahibliklə bağlı münasibətləri tənzimləmişdir. Bu dövrdə hökmran 
sinif olan feodallar və hüquqi cəhətdən asılı kəndlilər ictimai müna-
sibətlərin nizamasalma obyektinin əsas iştirakçısı olmuşdular. Əsas 
istehsal vasitəsi olan torpaq dövlətin, hüquqi münasibətlərin və qis-
mən də rəsmi dinin inkişaf xarakterini müəyyən etmişdir. Feodal-
lar öz mülklərində siyasi, inzibati, fiskal (maliyyə), polis və məh-
kəmə-hüquqi hakimiyyətə malik idilər. Müsəlman ruhanilər də iri 
torpaq mülkiyyətçisi qismində çıxış edirdilər. Bu dövrdə müsəlman 
hüququnun, islam dininin siyasi hakimiyyətə təsiri böyük olmuş-
dur. Yeni hü qu q mən bə lə ri nin formalaşması, xü su si lə də VIII–IX 
əsr lər dən Azər bay can da ya ra nan mü səl man hü qu qu, o dövrdə yeni 
hü qu q mü na si bət lə rinin in ki şa fı nda əhə miy yət li rol oy na mış dır. 
Feodal qanunvericilik külliyyatları və müsəlman hüququ, ictimai 
münasibətlərin tənzimlənmə prosesində, təbii olaraq hakim sinfin 
mənafeyini ifadə etməyə üstünlük vermişdilər. Feodalizm dövrün-
də Azərbaycan dövlətçiliyi tarixində mühüm yer tutan, Avropa döv-
lətlərindəki kimi kral titulu statusuna bərabər olan Şirvan və Səfəvi 
şahlıqları kimi böyük dövlətlər yaradılmışdır.

Müasir dövrün dövlət və hüquq mərhələsi XIX əsrdən başlayaraq 
hal-hazıra qədər davam edən müddəti əhatə edir. XIX əsrdən başla-
yaraq müstəqil və yarımmüstəqil Azərbaycan xanlıqları suverenlik-
lərini itirdilər və Rusiya imperiyasının idarəçilik və hüquq müstə-
visinə zorla daxil edildilər. Bu mərhələ üçün səciyyəvi xüsusiyyət, 
Azərbaycanda kapitalizm münasibətlərinin təşəkkül tapması zəmi-

nində, Rusiya imperiyasının tərkibində yeni burjua dövlət-hüquq 
münasibətlərinin formalaşması və inkişafı olmuşdur. Eyni zamanda 
bu dövr üçün milli burjuaziyanın, milli sahibkarlığın, maarifçi və 
tərəqqipərvər ziyalılar elitasının yaranması və ümumilikdə milli 
məfkurənin formalaşması prosesinin başlanması səciyyəvi idi. 

1918-ci il may ayının 28-də Rusiyada və Zaqafqaziyada (Cə-
nubi Qafqaz) baş verən proseslər, imperiyanın çökməsi fürsətini 
çevik və düzgün dəyərləndirən Azərbaycanın yurd, vətən əxlaqlı 
ictimai-siyasi xadimləri, ziyalıları və milli burjuaziya Azərbay-
can Xalq Cümhuriyyətini elan edərək, bu qədim xalqın çoxəsr-
lik dövlətçilik ənənələrinə malik olması yaddaşını özünə qaytar-
mışlar. Azərbaycanın ali dövlət hakimiyyəti sisteminə daxil olan 
Milli Şura, AXC hökuməti və parlamenti çox mürəkkəb daxili və 
beynəlxalq vəziyyətdə ölkənin suverenliyi, ərazi bütövlüyü, iqti-
sadi, sosial, mədəni və hüquqi sahələrdə tərəqqi və inkişafa nail 
olmaq vəzifəsini yerinə yetirmək üçün bütün qüvvələrini səfərbər 
etmişdilər. Qeyd etmək lazımdır ki, tarixən olduğu kimi, həmin 
dövrdə də, Azərbaycan nəinki Zaqafqaziyada, eyni zamanda 
Şimali Qafqazın, Orta Asiyanın, Volqaboyunun dost və qardaş 
xalqları arasında böyük nüfuza malik olmuş, bu xalqlarla çox 
yaxın sosial-iqtisadi və ictimai-mədəni əlaqələr qurmuş, Azər-
baycanın görkəmli siyasi xadimləri, maarifçiləri, ziyalıları, sa-
hibkarları, mədəniyyət nümayəndələri Vladiqafqaz, Petrovski, 
Nalçik, Qroznı, Həştərxan, Aşqabad, Kazan, Ufa və s. müsəl-
man şəhərlərin sosial-iqtisad və ictimai-mədəni həyatlarında 
yaxından iştirak etmişdilər. 

Dünyanın ayrı-ayrı xalqlarının təcrübəsində, yaranmış mürək-
kəb və ağır şəraitdən çıxmaq üçün Milli Şura kimi ali səlahiyyətli 
kollegial hakimiyyət orqanı yaratmaq presedentlərinə rast gəlinir. 
Belə ki, ABŞ-ın “İstiqlal Bəyannaməsi” və Fransanın “İnsan və 
vətəndaş hüquq və azadlıqlar Bəyannaməsi” kimi məşhur sənədlər, 



11

bu xalqların Təsisçilər Məclislərinin təcrübəsində hüquqi aproba-
siyadan keçmişdir. Məhz, Milli Şura ilk dəfə olaraq, hələ qədim 
dövrlərdə Qafqazda və ondan cənubdakı bu coğrafi ərazini əhatə 
edən “Azərbaycan” adını dövlətin rəsmi milli atributuna daxil 
edərək, 1918-ci il mayın 28-də Azərbaycan Xalq Cümhuriyyəti-
nin yarandığını bütün dünyaya elan etdi. ADR-ın yaranması xalqın 
milli kimlik şüurunun artması, Rusiya imperiyasının müs təmləkə 
əsarətindən qurtulmaq, milli dövlət qurmaq, demokratik respub-
lika idarəçilik formasında ölkədə yaşayan bütün xalqlara azad və 
bərabər şərait yaratmaq istəyi ilə bağlı idi. Azərbaycan Demokra-
tik Respublikası bütün Şərqdə, islam aləmində ilk Cümhuriyyət 
(Respublika) olmuşdur. 1920-ci ilin yanvar ayında Paris sülh 
konfransında AXC-nin de-fakto tanınması xalqımızın böyük 
tarixi nailiyyəti idi. Paris sülh konfransında parlamentimizin 
sədri Əlimərdan bəy Topçubaşovun başçılıq etdiyi diplomatik 
nümayəndə heyətini qəbul edən Amerika Birləşmiş Ştatlarının 
prezidenti V.Vilson yeni müstəqilliklərini elan etmiş xalqların 
hüquqlarının tanınmasını, onların haqları olmasını bəyan et-
mişdir. Sülh konfransında AXC nümayəndə heyəti ilə görüşdən 
bir neçə il sonra heyrətini gizlətməyən ABŞ prezidenti Vudro 
Vilson San-Fransisko şəhərində çıxışı zamanı qeyd etmişdir ki, 
Paris konfransında mən bir gün Azərbaycanlı centlmenlərdən 
ibarət çox ləyaqətli və maraqlı qrupla görüşdüm. Mən ideya-
larla, azadlıq konsepsiyası ilə, hüquq və ədalətlə bağlı mənimlə 
eyni dildə danışan insanlarla söhbət edirdim (39., s.265). Məhz, 
AXC-nin Paris sülh konfransında de-fakto tanınması, artıq 
1920-ci il mayın 28-də, yəni Cümhuriyyətin ikinci ildönümündə 
onun de-yure tanınması imkanlarını artırmışdır.

AXC-nin dövlət hakimiyyət orqanları sırasında Azərbaycan 
parlamenti böyük rola malik olmuşdur. Şərqdə ilk parlamentli res-
publikanın tarixi Azərbaycan parlamentarizmin tarixidir. Suveren, 

demokratik, hüquqi dövlət yaradan AXC hakimiyyəti qanunların 
aliliyini təmin etməli olan təsisatların, ilk növbədə parlamentin ya-
radılması zərurətini, ən ümdə vəzifələrdən hesab edirdi. Parlamen-
tin fəaliyyətə başlamasına qədər Azərbaycan Təsis Məclisi – Milli 
Şura və icraedici orqan – Nazirlər Kabineti çox mürəkkəb şəraitdə 
fəaliy yət göstərərək ADR-in qorunub saxlanılmasında əhəmiyyət-
li işlər görmüş dülər. AXC-nin siyasi quruluş forması parlamentli 
respublika kimi müəyyən edilmişdir. Məhz, parlamentin rəsmi fəa-
liyyətə başladığı qısa müddətdən sonra, qanunverici orqan qızğın 
diskussiyalar məkanına çevrilmişdir. Qanunverici orqanın tribuna-
sından o dövrün əsas aparıcı siyasi qüvvələri dövlət-ictimai proses-
ləri, ölkə ətrafında baş verən siyasi-hərbi vəziyyəti, partiyalararası 
münasibətləri, ümumilikdə ən aktual cari və perspektiv məsələləri 
və s. problemləri geniş müzakirə etmişdilər. Parlament diskussi-
yalarına çevrilmiş bu məsələlər barədə təhlil aparmaq, onların si-
yasi-hüquqi məzmununu analiz etmək, araşdırmaq, öyrənmək və 
müvafiq nəticə çıxararaq münasibət bildirmək – tədqiqatın əsas 
vəzifələri sırasına daxildir. Monoqrafiyada parlamentlə yanaşı hö-
kumətdə əsas fəaliyyəti geniş araşdırmaya cəlb edilmiş, ali icraedi-
ci orqanın statusu, səlahiyyətləri, hüquq və vəzifələrinə dair təhlil 
aparılaraq bir sıra elmi-nəzəri müddəalar irəli sürülmüşdür. Tə-
dqiqat işində, ali dövlət hakimiyyəti təsisatlarının hüquqi əsaslarını 
təsbit edən milli hüququn institusional inkişafının əsas cəhətlərinin 
öyrənilməsi, məhz milli-hüquqi idarəçilik təcrübəsinin mənimsə-
nilməsi üçün əvəzsiz rola malikdir. Çünki, Azərbaycan Xalq Cüm-
huriyyətinin yaranmasının və fəaliyyətinin nəzəri-praktiki əsasları, 
milli hüququn müəyyən etdiyi normativ hüquqi-aktların müddəala-
rında maddiləşir.

Monoqrafiyada Milli Şuranın 29 may 1918-ci il 3 saylı Pro-
tokolu geniş araşdırılmış, İrəvanın Azərbaycan xanlığı kimi 
dövlət varisliyi və əhalinin milli tərkibi nəzərə alınmaqla son-


